
PRAEFATIO 

Ut multa alia, ita corpus Astrologorum papyri in Aegypto repertae 
auxerunt: restituerunt etiam partem carminis elegiaci Anubionis cuius 
fragmenta primum collecta hie eduntur. de eius auctoris uita et opera 
alibi fusius disserui (u. P.Oxy. LXVI), unde praecipua tantum repetam. 

Anubionis carminis elegiaci duo fragmenta citant scriptores 
astrologici posterioris aetatis, quorum alteram apud Hephaestionem (F 
2), alteram apud Rhetorium (F 7) seruatum est. accedit aliquot uersuum 
Anubionis paraphrasis Graeca (T 8, F 9). eisdem uersibus uel potius 
paraphrasi eorum usus est Firmicus Matemus (F 11), unde haud sine 
probabilitate conieceris etiam distichos in papyris nuper repertis, 
quorum uersiones Latinae apud eundem auctorem exstant, Anubionis 
esse: poetarum enim astrologorum quos cognouimus hie solus scripsit 
elegos. ipse praeterea Firmicus se Anubionis carmen cognitum habuisse 
testatur, si quidem Hanubius ille cuius mentionem facit Τ 3, 7s. (mundi 
itaque genituram hanc esse uoluerunt secuti Aesculapium et Hanubium, 
cf. IV prooem. 5 e coniectura Teuffeli) poeta est noster, ut uoluit Kroll1. 
de quo sunt qui dubitent2, sed sine iusta causa, praeterea enim in 
tractatibus anonymis eius uerba ut έκ των Άνουβίωνοε laudantur (Τ 8, 
cf. F 12, F 13). nomen ergo eius hoc modo Latine est redditum. nam 
Aesculapius quoque ille (de quo cf. etiam Firm. math. V 1, 36; VIII 18, 
1) scriptor erat libri, cuius titulus ut uidetur erat Moirogenesis. 
Hephaestio autem Thebanus disticha ad Anoubionis elegeia refert, 
quibus nihil in Firmici scriptis comparatur. e subscriptione in fine F 5 et 
e uersione Firmici comparata ordinem fragmentorum F 1 - F 6 restitui et 

1 W. Kroll, cd. Anon. Περι Kpacecoc και φύοεακ των όκτέρων και των αποτελουμένων και 
οημαινομένων έκ τήί <:υμπαρουααί και τοϋ c x r ^ a T ^ o ö αύτών, Catalogus codicum 
astrologorum Graecorum II, Bruxelles 1900, 159-60, W. Kroll, VI. Astrologisches, 
Philologus 54, 1898, 123-133 ap. 131. 
2 W. Gundel, H.G. Gundel, Astrologoumena, Wiesbaden 1966, 156 n. 45. 

ad libros III - IV attribui. ex quibus fragmentis primum in initio libri III 
collocandum esse credideris, cum ibi doctrinae fundamenta exponantur. 

De uita auctoris perpauca cognita. etenim fere solus de Anubione 
astrologo scribit auctor libri Homiliarum plerumque fabulosi, qui falso 
adscribebatur Clementi Romano, cuius uerbis (Τ 1, 5-11, cf. F 14) si 
quis inest fides,3 haud ita periculosum uidebitur conicere Anubionem 
quendam astrologum sub Nerone floruisse: quem eundem esse atque 
poetam quin credas, etiamsi nomen hoc haud ita rarum in Aegypto, nihil 
obstat, praesertim cum unus tantum Anubio scriptoribus sit notus 
astrologicis4. cum in Aegypto tres urbes nominis Diospolis numerantur5, 
Bremmer affirmauit Anubionem Thebiis urbe antiquissima et pro 
templis cultisque clarissima natum esse6. 

Fragmentum Anubionis (F 2) primus edidit Arminius Koechly in 
appendice editionis Manethonianarum. omnia fragmenta usque nota 
primus collegit Arthurus Ludwich in tractatibus de editione P.Oxy. Ill 
464. ea papyris inde publice factis uersionibus Latinis testimoniis 
addiditis hie congessi. in uersibus e Manethone relatis disticha solo 
continua Anubionis esse duxi, litteris typograficis auctis distinxi. 

Codicem Laurentianum contuli, alia, quae de libris manuscriptis 
medii aeui in apparatu dicta sunt, ex editionibus hausi. papyros, quae in 
bibliotheca Oxoniensi et Fiorentina conseruantur, ipse inspexi, in ceteris 
nisus sum imaginibus phototypicis. in papyris transcribendis leges 
Batauas secutus sum, margines, si exstant, indicaui. 

Gratias ago P.J. Parsons, R.A. Coles pro consiliis de rebus 
papyrologicis, A. Jones pro consiliis de rationibus, quae inter astra 

' M.J. Edwards, The Clementina: A Christian Response to the Pagan Novel, CQ 42, 1992, 
459-74 ap. 459, ea uerba ficta neque ad historiam comprobandam apta esse contendit. 
4 Aliter D. Pingree, The Yavanajätaka of Sphujidhvaja, Cambridge, Mass. 1978, II 422. 
5 C. Schmidt, Studien zu den Pseudo-Clcmentinen, Leipzig 1929, 229 n . l . 
'' J.N. Bremmer, Foolish Egyptians: Apion and Anoubion in the Pseudo Clementines, The 
Wisdom of Egypt, edd. A. Hilhorst, G.H. van Kooten, Leiden 2005, 314. 

intercedunt, R. MacFarlane, G. Ware pro phototypis sub lumine 
polymetro factis, W.B. Henry, H. Essler, qui me in editione 
conscribenda adiuuabant. 

Dabam Oxonii Kai. Nou. MMVI D.O. 

